
विदेशी विद्यार्थीको स्वास्थ्य बीमा 

 


विदेशी विद्यार्थीको स्वास्थ्य बीमा (Overseas Student Health Cover)
यदि तपाई विदेशबाट अस्थायी भिसामा आएको विद्यार्थी हुनुहुन्छ भने तपाईको भिसाको शर्त बमोजिम भिसा अवधिभर आवश्यक स्वास्थ्य बीमा कायम राख्नु पर्छ। Overseas Student Health Cover (OSHC) लाई एक सन्तोषप्रद स्वास्थ्य बीमा मानिन्छ। 
यस्तो खालको बीमाले अन्तर्राष्ट्रिय विद्यार्थीलाई उनीहरुलाई अष्ट्रेलियामा रहँदा चाहिन सक्ने मेडिकल तथा अस्पतालको खर्च भर्न सहायता गर्छ। OSHC ले एम्बुलेन्स तथा सीमित औषधिलाई पनि समेट्छ।
यदि तपाई संयुक्त अधिराज्य, स्विडेन, नेदरल्याण्ड, बेल्जियम, स्लोभेनिया, इटाली वा न्यूजिल्याण्डबाट अष्ट्रेलियामा विद्यार्थी भिसामा हुनुहुन्छ भने तपाईले तपाईको मुलुकको आपसी स्वास्थ्य हेरचाह सम्झौता (Reciprocal Health Care Agreements) अन्तर्गत मेडिकेयरका लागि आवेदन दिन पनि सक्नुहुन्छ। नर्वे, फिनल्याण्ड, माल्टा तथा आएरल्याण्डका विद्यार्थीका लागि ती सम्झौताले ती मुलुकहरुका लागि समेट्दैन।
Reciprocal Health Care Agreement अन्तर्गत तपाईको हक भएको मेडिकल कभरेज OSHC मा समावेश हुनेछ। मेडिकेयरमा आपसी पहुँच हुनुले तपाईलाई OSHC लिने आवश्यकताबाट छुट दिँदैन।
स्विडेन, नर्वे, तथा बेल्जियमका विद्यार्थीका लागि उनीहरुको आफ्नै राष्ट्रिय योजनाअन्तर्गत विशेष व्यवस्था हुन सक्छन् —तपाईलाई लागू हुने विशेष व्यवस्था छ कि र तपाईलाई OSHC खरिद गर्न नपर्ने हो भन्ने पत्ता लगाउन Department of Home Affairs सँग बुझ्नुहोस्।
OSHC ले के समेट्छ?

OSHC बीमाले अस्पताल तथा मेडिकल उपचारको खर्च भर्न सहयोग गर्छ। 
बीमाबाट एम्बुलेन्स सेवाको लाभ पाईन्छ तर औषधिका लागि सीमित लाभ मात्र लागू हुन्छ। एकल सदस्यता हुनेलाई प्रत्येक औषधिजन्य वस्तुको $५० सम्म र बर्षमा अधिकत $३०० (परिवार सदस्यताका लागि $६००)  लाभ तिरिन्छ। तपाईलाई यदि औषधिजन्य उपचार चाहिएमा, विशेषगरी अङ्कोलोजी (क्यान्सर) उपचारको लागि, तपाईले धेरै खर्च बेहोर्नु पर्ने हुन्छ, दशौँ हजार डलर पर्न सक्छ।
अष्ट्रेलिया भित्रिरहेका यात्रुहरुले औषधि तथा औषधिजन्य यन्त्रहरु ल्याउन सक्छन् तुरुन्त प्रयोग गर्नका लागि र थोरै परिमाणमा व्यक्तिगत प्रयोगका लागि आयात गर्न पनि अनुमति दिइन्छ। थप जानकारीका लागि Therapeutic Goods Administration website—Entering Australia and Personal Importation Scheme हेर्नुहोस्।
OSHC ले सामान्य सेवाहरू (ancillary वा extras कभर) जस्तै दन्तसेवा, आँखा वा फिजियोथेरापीको तिर्दैन। यदि तपाईलाई ती उपचारहरुका लागि कभर चाहिन्छ भने तपाईले OSHC प्रदायकहरुबाट उपलब्ध गराइने अतिरक्त बीमा (Extras OSHC) वा अष्ट्रेलियन निजी स्वास्थ्य बीमाकर्ताबाट साधारण उपचार कभर लिनुपर्ने हुन्छ। तपाईले OSHC लगायत अन्य बीमा पनि लिन सक्नुहुन्छ जस्तो कि अन्तर्राष्ट्रिय यात्रा बीमा।
मैले OSHC कहाँ खरिद गर्न पाउँछु?

OSHC विद्यार्थीलाई उचित खर्चमा यथेष्ट स्वास्थ्य बीमा उपलब्ध गराउनका निम्ति Department of Health सँगको सम्झौता (Deed of Agreement) अन्तर्गत निश्चित बीमाकर्ताद्वारा प्रदान गरिन्छ। थोरै संख्यामा दर्तावाल स्वास्थ्य बीमाकर्ताले मात्र OSHC प्रदान गर्छन्:

	स्वास्थ्य बीमाकर्ता
	बीमाकर्ताको वेबसाइट

	ahm OSHC
	ahmoshc.com

	BUPA Australia
	overseasstudenthealth.com

	Medibank Private
	medibank.com.au

	NIB OSHC
	nib.com.au

	Allianz Global Assistance (Lysaght Peoplecare)
	allianzassistancehealth.com.au/en/student-visa-oshc/ 


OSHC एक भिसा शर्त भएकोले सधैँभरि तपाईको कभरलाई कायम राख्न ध्यान दिनुहोस्। यदि तपाईले बीमा रकम भुक्तानी गर्न सक्नुभएन वा तपाईको बीमा नवीकरण गर्न बिर्सनुभयो भने तपाईले आफ्नो बीमालाई निरन्तर गर्न सक्नुहुन्छ तर तपाईले बीमा सकृय नहुँदाको समयमा तपाईले प्रयोग गरेको सेवाको दावी गर्न पाउनुहुन्न।
यदि तपाईको भिसा स्थिति वा मेडिकेयर (Medicare) योग्यता कुनै समयमा परिवर्तन भएमा तपाईको बीमा अझै पनि उपयुक्त छ कि पत्ता लगाउनका लागि तपाईको बीमाकर्तालाई जतिसक्दो चाँडो सूचना दिनुहोस्। जब तपाईको विद्यार्थी भिसाको म्याद सकिन्छ, तपाई OSHC लिनका लागि योग्य हुनुहुन्न। तब तपाईले बासिन्दाको बीमा वा विदेशी यात्रु स्वास्थ्य बीमा योजनामा परिवर्तन गर्नुपर्छ।
थप जानकारी ombudsman.gov.au मा उपलब्ध छ।
कृपया याद गर्नुहोस्: यस कागजातको आसय निर्देशन गर्ने मात्र हो। तसर्थ यसका जानकारीलाई कानुनी सुझावका रुपमा भर पर्नु हुँदैन वा व्यक्तिगत मामलामा कानुनी सुझावको बिकल्पको रुपमा लिइनु हुँदैन। यस कागजातमाथि भर परेर परिणामस्वरुप कुनै नोक्सानी वा क्षति भएमा  कानुनले दिइएको अधिकतम हदसम्म Commonwealth Ombudsman जवाफदेही हुनेछैन। यसमा उद्धृत धेरैजसो ऐनहरुको अद्यावधिक संस्करणका लागि कृपया कानुनको संघीय रजिष्टर Federal Register of Legislation मा हेर्नुहोस्।

